
O‘RTA TALIMGA INNOVATSIYALARNI JORIY ETISHNING  
MAMLAKATIMIZ IJTIMOIY TARAQQIYOTIDAGI 

AHAMIYATI

Ibadullayev Q. M.
CHDPU Maktabgacha ta’lim fakulteti dekani, fizika-matematika fanlari nomzodi

Tayanch so‘zlar: o‘rta talim, fan, ishlanmalar, innovatsiya, innovatsion rivojlantirish, 
integratsiya, rivojlanish, ijtimoiy taraqqiyot, texnika, texnologiya ta’lim tizimi, innovatsion 
yondashuvlar, pedagogik texnologiyalar, ta’lim islohotlari. 

Ключевые слова: среднее образование, наука, разработки, инновации, инновацион-
ное развитие, интегратсия, развитие, сотсиалное развитие, инженерия, технологическая 
система образования, инновационные подходы, педагогические технологии, образова-
телная реформа.

Key words: secondary education, science, developments, innovation, innovative 
development, integration, development, social development, engineering, technology education 
system, innovative approaches, pedagogical technologies, educational reform.

Mamlakatimizda mustaqillikning ilk yillaridanoq ta’lim sohasiga davlat 
darajasida e’tibor qaratib kelinmoqda. O‘zbekiston Respublikasi Oliy 
Majlisining IX sessiyasida qabul qilingan “Ta’lim to‘g‘risida”gi Qonun 
va Kadrlar tayyorlash milliy dasturi yosh avlodni tarbiyalashning asosiy 
istiqbol va yo‘nalishlarini belgilab berdi. Kadrlar tayyorlash milliy dasturida 
ta’limni tubdan isloh qilishning asosiy yo‘nalishlari ko‘rsatib berilgan. Unda 
“Uzluksiz ta’lim ijodkor, ijtimoiy faol, ma’naviy boy shaxs shakllanishi va 
yuqori malakali raqobatbardosh kadrlar ildam tayyorlanishi uchun zarur 
shart-sharoitlar yaratadi” - deb ko‘rsatilgan . O‘zbekiston Respublikasini 
yanada rivojlantirish bo‘yicha Harakatlar Strategiyasining to‘rtinchi - Ijtimoiy 
sohani rivojlantirishning ustivor yo‘nalishining “Ta’lim va fan sohasini 
rivojlantirish” deb nomlangan bandida 2017-2021 fillarda “uzluksiz ta’lim 
tizimini yanada takomillashtirish, sifatli ta’lim xizmatlari imkoniyatlarini 
oshirish, mehnat bozorining zamonaviy ehtiyojlariga mos yuqori malakali 
kadrlar tayyorlash siyosatini davom ettirish” [2,] ko‘zda tutilganligini alohida 
ta’kidlash lozim. Bunday yuqori marralarga esa ta’lim jarayoniga ilg‘or, 
innovatsion yondashuvlarni jalb etmay turib erishib bo‘lmaydi. Darhaqiqat, 

ilg‘or pedagogik texnologiyalar ta’lim jarayonini unumdorligini oshiradi, 
o‘quvchilarning mustaqil fikrlash jarayonini shakllantiradi, o‘quvchilarda 
bilimga ishtiyoq va qiziqishni oshiradi, bilimlarni mustahkam o‘zlashtirish, 
ulardan amaliyotda erkin foydalanish ko‘nikma va malakalarini shakllantiradi. 
Innovatsion pedagogik texnologiyalarga asoslangan ta’lim jarayonida 
o‘qituvchi va o‘quvchi faoliyati doirasi aniq belgilanadi, ta’limni tashkil 
etishning aniq texnologiyasi ko‘rsatiladi. Bugungi kunda jamiyatning ijtimoiy 
va iqtisodiy rivojlanish  jarayonlarini innovatsiyalarsiz tasavvur etib bo‘lmaydi. 
Jamiyatning barcha sohalariga innovatsiyalarni joriy etilishi ijtimoiy hayotning 
muhim harakatlantiruvchi kuchi hisoblanadi. Ta’lim tizimida innovatsiyalarni 
joriy etilishi esa, jamiyat ijtimoiy va iqtisodiy takomilini ta’minlash, aholi 
turmush faravonligini oshirish, ijtimoiy muammolarni hal etish jarayonida 
o‘zining muhim o‘rniga egadir. Hozirgi kunda ta’lim jarayoniga innovatsion 
texnologiyalar va interfaol usullarni qo‘llashga qiziqish tobora keng tus olmoqda. 
Bunday usullarni qo‘llash ta’lim samaradorligi va ta’sirchanligini oshiradi, 
o‘quvchilarda dars mazmunini teran anglash ko‘nikmasini shakllantiradi. 
Ta’limning innovatsion metodlari o‘quvchilarning ulkan ta’limiy kudratidan 
foydalanish va faollashtirish, o‘quv jarayoniga musobaqa elementlarini kiritish 
imkonini beradi. Ta’limning interfaol metodlari ta’limda yangiliklar sirasiga 
kiradi. K.Angelevskiy fikricha, «… barcha davlatlar ta’limga imkon qadar ko‘p 
yangilik kiritishga intilmoqda… Bugungi yangiliklar ularga uyushgan, rejali, 
ommaviy… yondashuvni talab etadi. Yangiliklar kelajak uchun uzoq muddatli 
investitsiyalardir… Novatorlikka qiziqish uyg‘otish, yangilik yaratishga 
intiluvchan shaxsni tarbiyalash uchun ta’limning o‘zi yangiliklarga boy bo‘lishi, 
unda ijodkorlik ruhi va muhiti hukm surishi lozim» . Innovatsiya ingliz tilidan 
olingan bo‘lib, yangilik yaratish, yangilik kabi ma’noni anglatadi. Demak, 
an’anaviy ta’limdagi kabi bir xil qoidalar asosida emas, balki yangiliklar 
asosida ta’lim jarayonining ta’sirchanligini oshirishga qaratilgan ish shaklidan 
foydalanish innovatsiya demakdir. Ta’limda pedagogik texnologiyalarga 
asoslanish va innovatsiyaga intilish, o‘quvchilarni faollashtirishga qaratilgan 
turli interfaol uslublardan foydalanish ta’lim maqsadini samarali amalga 
oshirishga yordam beradi. Innovatsiyalar dolzarb, muhim ahamiyatga ega bo‘lib, 
bir tizimda shakllangan yangicha yondashuvlardir. O‘zbekiston Respublikasida 
ta’lim tizimini takomillashtirish va innovatsion rivojlantirish imkoniyatlarining 
mavjudligi quyidagilarda namoyon bo‘lmoqda: − birinchidan, mamlakatda 
oliy tizim va ilmiy muassasalar ilmiy izlanishlar va tadqiqotlar olib boriladigan 
asosiy maskandir; − ikkinchidan, O‘rta talimda innovatsion g‘oyalar yaratish va 
amaliyotga joriy etish bo‘yicha ilmiy va pedagogik kadrlar salohiyati mavjud; 

− uchinchidan, xorijiy davlatlarning ta’lim tizimida innovatsiyalar bo‘yicha 
tajribalarini keng o‘rganish va mahalliy sharoitda joriy etish imkoniyati 
mavjud. O‘zbekiston Respublikasi Prezidenti Sh.Mirziyoev: “Bu o‘rinda, 
mening nazarimda, ikkita asosiy vazifani hal etish zarur: birinchi – ilmiy 
muassasalarning moddiy-texnik bazasini ilg‘or xorijiy markazlar darajasida 
va olimlar talablariga muvofiq sezilarli ravishda mustahkamlash kerak. Bunda, 
albatta, davlatning ehtiyojlari va uning maqsadli vazifalari inobatga olinishi 
shart; ikkinchi – akademiklarni har taraflama qo‘llabquvvatlash, jumladan, 
moddiy rag‘batlantirish bo‘yicha aniq chora-tadbirlarni ishlab chiqish va 
amalga oshirish” deb ta’kidlagan .

Ta’lim tizimini innovatsion rivojlantirish O‘zbekistonda yoshlarga har 
tomonlama shart-sharoitlar yaratilib berilayotganligi bilan chambarchas 
bog‘liqdir. O.Muhammadjonovning ta’kidlashicha, “Yosh avlodning har 
tomonlama barkamol rivojlanishi va tarbiyalanishiga sharoit yaratish 
O‘zbekiston mustaqilligining dastlabki yillaridan boshlab yoshlarning 
manfaatlariga oid davlat siyosatining ustuvor yunalishi hisoblanadi. Zero, bu 
kelajakka yo‘naltirilgan sarmoya hisoblanadi” [4,28]. O‘rta talim o‘quv yurtlarini 
mamlakatimiz ijtimoiyiqtisodiy salohiyatida o‘rnini yuksaltirish yuzasidan 
qayta ko‘rib chiqish maqsadga muvofiq. Ularni faqatgina ta’lim dargohi emas, 
balki ilmiy g‘oyalarni ishlab chiqish, real hayotga yangi mahsulotlar, texnika va 
texnologiyalar barpo etuvchi muassasalar sifatida rivojlantirish, ilm-fan bilan 
shug‘ullanuvchi olimlarning har tomonlama rag‘batlantirish, ularning mehnat 
natijalarini xalq xo‘jaligiga keng joriy etish borasida choratadbirlarni amalga 
oshirish lozim. “Mustaqil milliy ijtimoiy taraqqiyot yangi sifatiy bosqichga 
o‘sib o‘tishini ta’minlashda moddiy va ma’naviy ishlab chiqarish jarayonlarini 
dialektik tarzda uyg‘unlashtirishning yana bir usulini innovatsiyalarni 
iqtisodiyot va ma’naviyat sohasiga joriy etish asosida ularni uyg‘un tarzda 
rivojlantirishni yo‘lga qo‘yish tashkil etadi. Bu usul yoshlarning  mehnat 
faoliyatini iqtisodiyot va ma’naviyat bilan uyg‘un tarzda tashkil etish asosida 
rivojlantirishning dialektik xususiyatlarini o‘zida ifodalagan vositalar orqali ish 
yuritadi” [4,64].. O‘rta talimda innovatsiyalarni joriy etish uchun o‘qituvchi 
va o’quvchilarda ongida yangicha tafakurni shakllantirish, zamonaviy fikrlash 
tarzini oshirish, texnologik g‘oyalarni shakllantirish lozim. “Bugungi jamiyatni 
rivojlantirish uchun voqelikka yangicha rakursdan turib qarash, yangicha, ya’ni 
innovatsion yondashuv lozim bo‘ladi. Bu yangicha metodologiya, yangicha 
texnologiya, xullas innovatsion yondashuvdir. Innovatsion, ya’ni yangilikka 
asoslangan texnologiyalar, yangicha boshqaruv jarayonlarini joriy etish uchun 
yangicha tafakkurga tayanish lozim”[4, 12]. 

O‘rta talimda o‘quvchilarga fanlardan faqat bilim berish bilan birgalikda, 
dolzarb ilmiy-texnika muammolarni yechishga jalb etib, innovatsion jarayonlar 
ishtirokchisiga aylantirish lozim. Bu jarayonlarni tashkil etishda oliygohlarda 
ilmiy-innovatsion markazlar, tajriba-texnik va konstruktorlik bo‘linmalar, 
texnoparklar, yuqori texnologik jihozlarga ega zamonaviy laboratoriyalar 
tashkil etish maqsadga muvofiq. Bu jarayonda yosh olimlar va iqtidorli 
o‘quvchilarning ilmiy salohiyati, yangi g‘oyalar va innovatsiyalarga ilmiy va 
amaliy ko‘nikmalari oshadi. 

Xulosa qilib aytganda, innovatsiyalarga oid tushunchalarni atroflicha 
o‘rganish orqali kelgusida mamlakatimiz taraqqiyotiga xizmat qiluvchi muhim 
yo‘nalishlarda muvaffaqiyatlarni qo‘lga kiritish istiqbollari mavjud. 

РЕЗЮМЕ
Ushbu maqolaada mamlakatda ta’lim sohasidagi islohotlarni amalga oshirish jarayonida innovatsion 

yondashuvlardan samarali foydalanish masalalari yoritilgan..Umumiy o’rta talim maktablarida 
innovatsion g‘oyalar yaratish va amaliyotga joriy etish bo‘yicha nazariy g’oyalar ilgari surilgan. 
SHuningdek   zamonaviy texnologiyalar va ularni ta’lim jarayoniga qo’llash masalalalari  yoritilgan.

РЕЗЮМЕ
В данной статье освещены вопросы эффективного использования инновационных подходов в 

процессе реализации образовательных реформ в стране, выдвинуты теоретические идеи по созда-
нию и реализации инновационных идей в общеобразовательной средней школе. Также освещают-
ся вопросы современных технологий и их применения в образовательном процессе.

SUMMARY
This article highlights the issues of the effective use of innovative approaches in the process of 

implementing educational reforms in the country, put forward theoretical ideas for the creation and 
implementation of innovative ideas in a comprehensive secondary school. It also highlights the issues of 
modern technologies and their application in the educational process.

